
ABSTRAK 

Kajian ini adalah satu usaha untuk memperkenalkan penggunaan Modul 
Pengajaran Berbantukan Komputer (MPBK) dalam mata pelajaran Teknologi 
Bangunan dan Bahan sebagai alat bahan bantu mengajar yang berkesan dalam 
proses pengajaran dan pembelajaran. Tujuan kajian ini adalah untuk mengenalpasti 
penilaian pensyarah dan pelajar terhadap MPBK yang dihasilkan dan untuk melihat 
sama ada terdapat perbezaan pencapaian antara kumpulan percubaan iaitu pelajar 
yang menggunakan MPBK dengan kumpulan terkawal iaitu pelajar yang melalui 
kaedah pembelajaran tradisional. Ia juga bertujuan untuk melihat sama ada MPBK 
yang dihasilkan mempunyai hubungan yang signifikan dengan tahap pencapaian 
pelajar. Responden terdiri daripada 5 orang pensyarah mata pelajaran Teknologi 
Bangunan dan Bahan dan 56 orang pelajar Diploma Ukur Bahan semester 2 di 
Politeknik Kota Bharu, Kelantan. Dapatan data diperolehi dengan mengedarkan 
borang penilaian MPBK dan menjalankan ujian formatif ke atas pelajar. Kaedah 
analisis yang digunakan ialah analisis deskriptif iaitu skor min dan peratus serta 
analisis inferens iaitu ujian-t dan kolerasi pearson. Hasil kajian menunjukkan pelajar 
dan pensyarah memberikan penilaian positif terhadap pendekatan MPBK. Didapati 
juga, pelajar kumpulan percubaan memperlihatkan tahap pencapaian yang lebih baik 
berbanding dengan pelajar kumpulan terkawal dalam ujian formatif yang dijalankan. 
Daripada kajian juga didapati terdapat hubungan yang signifikan di antara MPBK 
dengan tahap pencapaian pelajar. Ini menunjukkan bahawa MPBK yang baik dapat 
meningkatkan pencapaian pelajar. Dengan ini MPBK yang dihasilkan berpotensi 
diketengahkan sebagai alat bahan bantu mengajar yang berkesan dalam proses 
pengajaran dan pembelajaran. 

ABSTRACT 

This research is an effort to introduce the usage of "Modul Pengajaran 
Berbantukan Komputer" (MPBK) in Building Technology and Materials subject as 
one of the effective teaching materials. The purpose of this study is to identify the 
students" evaluation and lecturers" evaluation towards MPBK approach and to see if 
there are any difference of achievement between the experiment group and the 
control group. The experiments group consists of students who are using the MPBK 
approach and the control group who are using the traditional teaching method 
(guided discovery). The purpose of this study is also to identify whether there have a 
significant colorations between MPBK and students' achievement. Respondents of 
this research consists 5 lecturers who teach the subject of Building Technology and 
Materials and 56 students who study in second semester in Diploma Quantity 
Surveying at Politeknik Kota Bhara, Kelantan. Data was gathered through the 
distribution of questionnaires and formative test. The finding method based on the 
descriptive analysis such as mean score and percentage and inference analysis such 
as t-test and Pearson Colorations. The result of this research identified that lecturers 
and students show positive evaluation towards the MPBK approach. The finding also 
showed that the experiments group achieved higher score if compared with the 
control group. From the finding it 's also showed that it have a significant colorations 
between the MPBK and the experiment group achievement. It 's shows that the 
better MPBK can increase the students' achievement. This finding can proved that 
the MPBK are suitable as.one of the teaching material in the teaching and learning 
process of Building Technology and Materials. 

BAB 1 

PENGENALAN 

1.0 Pendahuluan 

Dalam mengharungi abad ke-21 ini, ledakan teknologi maklumat dan 

komunikasi telah berlaku dengan pesatnya di seluruh dunia, begitu juga dengan 

Malaysia. Perkembangan yang pesat ini juga telah memberikan kesan yang sangat 

ketara dalam pelbagai aspek kehidupan manusia termasuklah aspek pendidikan. 

Corak pendidikan masa kini semestinya sudah banyak berubah jika dibandingkan 

dengan sepuluh tahun yang lampau. Perkembangan teknologi maklumat telah 

membawa implikasi yang besar dalam konteks pendidikan. Konsep-konsep 

pengajaran dan pembelajaran yang menjurus kepada penggunaan teknologi semakin 

mendapat perhatian daripada institusi-institusi pendidikan di Malaysia. Sejajar 

dengan tuntutan-tuntutan yang begitu hebat ini maka, Pendidikan Teknik dan 

Vokasional tidak ketinggalan untuk turut merasai arus perubahan teknologi ini. 

Tambahan pula menurut Siti dan Nor Azizah (1995), peranan Pendidikan Teknik 

dan Vokasional adalah untuk: 

i) Menyediakan pelajar yang berpengetahuan asas dan berkemahiran bagi 

memenuhi keperluan sektor industri dan perdagangan. 

ii) Membina tabiat kerja dan sikap yang baik pada diri sendiri, khususnya 

sikap bertanggungjawab dan kesungguhan, supaya menjadi rakyat yang 

berguna dan produktif. 

iii) Membina asas yang kukuh untuk melanjutkan pengajian dalam bidang 

Teknik dan Vokasional 

Memandangkan segala aktiviti pembangunan dan perindustrian pada masa 

hadapan adalah berteraskan kepada teknologi tinggi dan teknologi maklumat, maka 

adalah perlu bagi pihak kerajaan atau swasta yang terlibat dengan Pendidikan Teknik 

dan Vokasional membuat perancangan yang teliti dan komprehensif bagi 

mewujudkan suatu sistem pendidikan yang baik agar ia mampu melahirkan pelajar 

yang berkemahiran dan cemerlang dalam memenuhi keperluan negara. Menurut 

Rahmah dan Ishak (1995) yang menyatakan bahawa: 

"Walaupun sektor pendidikan dikatakan dapat membantu 

mengekalkan day a saing negara melalui peningkatan dalam 

tingkat dan kemahiran pelajar, namun sekiranya 

perkembangan sektor tersebut tidak selaras dengan keperluan 

perkembangan ekonomi semasa, maka peranan ini mungkin 

akan terjejas. Sekiranya perkembangan semasa menuntut 

kepada sebuah masyarakat yang berteknologi tinggi, maka 

trend pendidikan yang diwujudkan haruslah berupaya 

memenuhi tuntutan tersebut. " 

Justeru itu, perkembangan dalam penggunaan teknologi yang canggih ini 

telah mula mengubah cara pengajaran dan pembelajaran dalam usaha untuk 

meningkatkan mutu pengajaran dan seterusnya meningkatkan pencapaian pelajar-

pelajar dalam pelajaran. Malah penggunaan teknologi ini telah mewujudkan 

pelbagai inovasi serta evolusi dalam penyediaan Alat Bantu Bahan Mengajar 

(ABBM) untuk membantu dan memudahkan pendidik dan pelajar-pelajar semasa 

proses pengajaran dan pembelajaran supaya proses tersebut lebih bererti lagi. 

Rentetan daripada itu, pelajar-pelajar yang mendapat Pendidikan Teknik dan 

Vokasional seperti pelajar yang mengikuti Kursus Ukur Bahan juga memerlukan 

pembaharuan dalam proses pengajaran dan pembelajaran yang mereka ikuti. 

Kursus Ukur Bahan merupakan salah satu kursus yang di tawarkan di 

Politeknik-Politeknik di Seluruh Malaysia. Salah satu matapelajaran yang di 

tawarkan kepada pelajar dalam aliran ini ialah Teknologi Bangunan dan Bahan. 

Teknologi Bangunan dan Bahan merupakan salah satu mata pelajaran yang 

menjuruskan pelajar ke arah Industri Pembinaan Bangunan di mana ianya akan 

mendedahkan para pelajar tentang teknologi binaan bangunan iaitu dengan 

menjelaskan secara terperinci bagaimana sesebuah bangunan itu di bina. Pelajar-

pelajar ini sememangnya perlu mendapatkan gambaran yang sebenar tentang 

bagaimana sesebuah bangunan itu di bina dan dapat mengenalpasti setiap elemen 

dalam sesebuah bangunan. Justeru itu, pelajar-pelajar ini biasanya akan didedahkan 

dengan berbagai-bagai lakaran dan gambar-gambar yang akan membawa mereka 

untuk mengetahui keadaan sebenar yang berlaku di tapak binaan. Walaupun begitu 

tidak semua pelajar dapat menggambarkan keadaan sebenar yang berlaku. Rentetan 

daripada itu, kita seharusnya sedar akan kewujudan perbezaan individu di kalangan 

para pelajar seperti dari segi minat terhadap mata pelajaran, latar belakang, gaya 

belajar, nilai, motivasi dan lain-lain. Menurut Shaharom dan Yap Kueh Chin (1993), 

sesetengah pelajar hanya dapat memahami tentang apa yang diterangkan jikalau 

penerangan itu dapat dilihat secara mata kasar, berbanding dengan pelajar lain yang 

terus dapat membayangkan apa yang diajar oleh pensyarah tanpa perlu di visualkan. 

Perbezaan ini telah memaksa berbagai-bagai teknik pengajaran yang berlainan bagi-

memastikan mesej sesuatu pelajaran itu difahami. Menurut Nairn Ahmad (1986), 

pembangunan teknik pengajaran dan pembelajaran teknologi maklumat adalah amat 

diperlukan. Ini adalah kerana menurut beliau persediaan dan usaha melengkapkan 

pensyarah dan pelajar dalam menguasai kemahiran menggunakan teknologi 

maklumat akan memberikan kesan yang mendalam terhadap peningkatan kualiti 

pengajaran dan pembelajaran. 

Oleh hal yang demikian, salah satu cara yang boleh digunakan untuk 

mengatasi masalah ini ialah dengan menggunakan media untuk menghasilkan 

pengajaran yang berkesan dalam proses pengajaran dan pembelajaran. Langkah ini 

akan membolehkan kemudahlenturan dari segi pemilihan dan penggunaan bahan 

pengajaran pembelajaran. Menurut Muhamad Hassan (2000), penggunaan media 

dapat menarik minat minat pelajar untuk menumpukan perhatian kepada pelajaran 

dan pembelajaran. Menurut beliau lagi, media merupakan bahan atau alat bantu 

dalam proses pengajaran yang dapat membantu guru bagi penyampaian pengajaran 

seperti video, televisyen, model, gambar, poster, carta, rajah, pita kaset, komputer 

dan bahan rujukan. Justeru itu kajian yang akan dibuat ini adalah berkenaan dengan 

'penghasilan modul pengajaran berbantukan komputer' di mana media pengajaran 

yang akan digunakan adalah media komputer. 

1.1 Latar Belakang Masalah 

Di negara-negara membangun khususnya Malaysia, pendidikan dalam bidang 

teknologi adalah masih jauh ketinggalan. Menurut Tan Boon Tong (2000), antara 

sebab utama berlakunya keadaan yang sepertinya ini ialah kekurangan bahan-bahan 

bacaan yang berkaitan dengan perkembangan teknologi bangunan dalam bahasa 

tempatan. Menurut beliau lagi, perlaksanaan Pendidikan Teknik dan Vokasional 

sudah dilancarkan dengan hebat sejak beberapa tahun yang lalu tetapi masalah 

kekurangan buku-buku teks dalam bidang pendidikan teknik dan vokasional masih 

lagi nyata. 

Dalam menghadapi abad ke-21 ini, usaha-usaha dalam penghasilan modul 

adalah sangat diperlukan dan digalakkan. Kegiatan seperti ini akan memberikan 

sumbangan secara langsung kepada negara di samping memberikan dorongan vang 

positif kepada pensyarah-pensyarah vokasional untuk menghasilkan bahan-bahan 

teknologi yang lebih efisyen lagi. Menurut Zol Azlan (2000), seseorang guru 

mestilah berusaha untuk membuatkan proses pengajaran dan pembelajarannya lebih 

menarik dan berkesan dengan menggunakan modul pengajaran yang mereka bina 

sendiri. Justeru itu, semua pihak haruslah berusaha dan bekeijasama dalam usaha 

untuk menggarap kemampatan pendidikan Teknik dan Vokasional. Salah satu cara 

untuk meningkatkan tahap pendidikan teknik dan vokasional bagi pelajar-pelajar 

terbabit adalah seseorang guru perlu meningkatkan proses pengajaran dan 

pembelajaran di dalam kelas. 

Penghasilan Modul Pengajaran Berbantukan Komputer (MPBK) bagi mata 

pelajaran Teknologi Bangunan dan Bahan merupakan satu usaha yang baik di mana 

ianya mampu untuk meningkatkan lagi proses pengajaran dan pembelajaran. 

Teknologi Bangunan dan Bahan merupakan satu mata pelajaran yang telah lama 

bertapak dalam kursus Diploma Ukur Bahan untuk semester dua. Mata pelajaran ini 

menekankan pemahaman dan teori pengaplikasian dalam keadaan sebenar. Menurut 

Tan Boon Tong (2000), Teknologi Binaan Bangunan adalah lebih mengfokuskan 

kepada aspek-aspek binaan dalam sesebuah bangunan. 

Bagi seseorang pelajar yang baru didedahkan dengan kurikulum ini sudah 

tentunya mereka tidak dapat mengetahui apakah yang dimaksudkan dengan 

Teknologi Binaan Bangunan. Sekiranya kita meneliti isi kandungan dalam mata 

pelajaran ini, ianya menuntut kefahaman jitu seseorang pelajar dalam memahami dan 

mengaplikasikan pembelajaran ke dalam keadaan sebenar. Melalui pembacaan 

pengkaji menerusi buku yang dihasilkan oleh Tan Boon Tong (2000), dalam mata 

pelajaran ini pula terdapat banyak lakaran-lakaran yang perlu difahami dan 

seterusnya diaplikasikan dengan berkesan oleh pelajar. Pengkaji juga mendapati 

bahawa seseorang pelajar akan menemui perkataan-perkataan baru yang mereka 

tidak pernah ketahui sebelum ini. 

Oleh hal yang demikian penghasilan MPBK dalam mata pelajaran Teknologi 

Bangunan dan Bahan ini adalah untuk memudahkan para pelajar yang masih baru 

dengan mata pelajaran tersebut. Walau bagaimanapun bagi pelajar yang telah 

mendapat gambaran awal tentang mata pelajaran ini, maka diharapkan modul ini 

dapat memberikan manfaat kepada mereka untuk memahami dengan lebih jelas 

setiap objektif pengajaran dalam usaha untuk meningkatkan pengetahuan tentang 

teknologi ini. 

1.2 Pernyataan Masalah 

Berdasarkan kepada latar belakang masalah yang telah dinyatakan di atas, 

pengkaji berhasrat untuk menghasilkan MPBK bagi mata pelajaran Teknologi 

Bangunan dan Bahan bagi semester 2. Pengkaji ingin mengkaji sama ada MPBK 

yang dihasilkan bagi mata pelajaran ini dapat membantu pelajar dan pensyarah 

1.3 Soalan Kajian 

Terdapat beberapa soalan kajian bagi kajian ini. Ianya adalah seperti berikut: 

1. Adakah strategi pengajaran, kreativiti, isi kandungan, interaktiviti dan motivasi

yang terdapat dalam MPBK yang dihasilkan ini, dapat membantu para pensyarah

dalam proses pengajaran dengan berkesan?

2. Adakah strategi pengajaran, kreativiti, isi kandungan, interaktiviti dan motivasi

yang terdapat dalam MPBK yang dihasilkan ini, dapat membantu para pelajar

dalam proses pembelajaran dengan berkesan?

3. Adakah terdapat perbezaan terhadap tahap pencapaian dalam ujian di antara

pelajar yang menggunakan MPBK dengan pelajar yang mengikuti kaedah

pembelajaran biasa?

uS'RV 
4. Adakah tahap pencapaian pelajar mempunyai perkaitan yang signifikan dengan

strategi pengajaran, kreativiti, isi kandungan, interaktiviti dan motivasi yang

terdapat dalam MPBK yang dihasilkan ini?

